
Stjórnarfundur Leiknar, 18. desember 2012,  kl. 09:00, Ofanleiti. 
Mættir: Eyrún Valsdóttir, Guðrún Lárusdóttir, Iðunn Antonsdóttir, Hulda Arnljótsdóttir, Anna Lóa Ólafsdóttir.

Fjarfundi:  Bettý Kristjánsdóttir. 
 

Iðunn setti fundinn 09:00.  

Iðunn sagði frá tveggja daga ráðstefnu í Svíþjóð (Iðunn:  hér mætti bæta við uppl. um ráðstefnuna).  Á ráðstefnunni verða kynningar frá norðurlöndunum.  Hulda og Iðunn ætla að setja saman góða kynningu frá Íslandi um hvað er að gerast hér á landi. (raunfærnimat, vottun o.fl.)  
Fyrirhugaður fundur með ráðuneytisfólki (Stefáni, Stefánssyni, Kristrúnu Ísaksdóttur, Björgu Pétursdóttur og Arnóri Guðmundssyni) er 14. janúar.

Búið er að tala við Katrínu Ósk, sem er starfsmaður Námsflokkanna.  Hún ætlar að taka að sér 10% starf fyrir Leikn.  Ákveðið var að hún myndi byrja á að fara í gegnum heimasíðuna og sjá um upplýsingaröflun/miðlun.  Hún byrjar frá og með áramótum og ætlar Iðunn að ganga frá ráðningarsamningi við hana.  Hún fær laun skv. þeirri launatöflu sem miðað er við núna. Stjórn Leiknar mun svo, þegar líður á árið fara yfir nánari starfslýsingu Katrínar en hafa hana opna.  Þá verða sendar á milli stjórnar tillögur að starfslýsingu. 
Bettý sagði frá því að Opni háskólinn og Menntasmiðja kvenna hafa sagt sig úr Leikn. 

Ákveðið var að halda þrjá klst. fræðslufundi fyrir aðila að Leikn, í fjarfundarbúnaði.  

6. febrúar – þá verður fjallað um ráðstefnuna í Svíþjóð

3. apríl – Flott verkefni af lansbyggðinni í fullorðinsfræðslu

8. maí – staðan í óformlega kerfinu, stofnananám, EQF/NQF, nám á vinnustað

Eyrún ætlar að skoða hvernig fjarfundarbúnaður ASÍ virkar og gera tilraun með stjórn í byrjun janúar.  

Ætlum að hugsa betur um sameiningu Kvasis og Leiknar og gera úr þeim öflug deildarskipt heildarsamtök.  Stjórnin ætlar að fara vel í saumana á þessari hugmynd og biðja svo um fund með Kvasir.  

Næsti fundur verður 24. janúar 10:00 í Ofanleiti.

Fleira ekki rætt og fundi slitið 10:00.  

